
   Хăçан килет-ши Чăваш-паттăр,

Хăçан çĕклет-ши савнă халăха?!

Мĕн-ма, çынсем, чăвашлăхран хăратăр,

Курмастăр-им умри пуласлăха?!



Умра сем тĕттĕм каç, умра, ав, нишлĕх,

Чăвашлăх таптанать куштанлăхпа.

Эпир мĕн тунине пуласлăх ишĕ,

Çĕн, хуçасем туслашĕç çуклăхпа.



Пĕлеп: вĕсемшĕн çук нимле сăваплăх,

Чунне сутаççĕ шуйттана вĕсем.

Пирпе пиеленсе пытанчĕ чăнлăх,

Ман чун çинче ташлаççĕ тăшмансем.



Вĕсемшĕн ылттăн пулчĕ халĕ турă,

Вĕсен саккунĕ — пушă, саламат.

Вĕсен усаллăхне хăçан Чăн Турă курĕ,

Тытса хăçан тĕп тăвĕ хăямат?!.



Йĕрет ман Лира, макăрать ман Муза,

Шыв юххи пек юхать куçра кусçуль.

Анчах, тăван, парать-ши çакă усă,

Тен, пирĕн хĕç-чукмар тытмалла пуль?!.



Сана кĕтетпĕр, çĕнĕ Чăваш-патгăр,

Çĕкле пире чăвашлăх сыхлама.

Мĕн-ма, туссем, пуçлăхсенчен хăратăр,

Тен, вăхăт вĕсене кучĕсенчен тапма...

